ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА

	Назив на министерство:
	Министерство за земјоделство, шумарство и водостопанство

	Назив на предлогот на закон:
	Предлог на Закон за тутун, производи од тутун и сродни производи

	Одговорно лице и контакт информации:
	Абдилгафар Синани                           
abdilgafar.sinani@mzsv.gov.mk
 Јулијана Огњаноска

julijana.ognjanoska@mzsv.gov.mk


	Вид на Извештај
	 FORMCHECKBOX 
 Нацрт
 FORMCHECKBOX 
 Предлог 


	Обврската за подготовка на предлогот на закон произлегува од:
	 FORMCHECKBOX 
 Годишната програма за работа на Владата на   Република Македонија
 FORMCHECKBOX 
 НПАА
 FORMCHECKBOX 
 Заклучок на Владата на Република Македонија
 FORMCHECKBOX 
  Друго _____________________________________

	Поврзаност со Директивите на ЕУ
	Има

	Дали нацрт извештајот содржи информации согласно прописите кои се однесуваат на класифицираните информации 
	 FORMCHECKBOX 
Да
 FORMCHECKBOX 
Не

	Датум на објавување на нацрт Извештајот на ЕНЕР:
	18 јуни 2018 година

	Датум на доставување на нацрт Извештајот до Министерството за информатичко општество и администрација:
	25 јуни 2018 година


	Датум на добивање на мислењето од Министерството за информатичко општество и администрација:
	/

	Рок за доставување на предлогот на закон до Генералниот секретаријат  
	


1. Опис на состојбите во областа и дефинирање на проблемот
1.1 Опис на состојбите
Односите во тутунското стопанство во Република Македонија во последниве 15 и повеќе години ce драстично изменети, во споредба со односите кои владееле во претходниот период.

Последниве години од вкупните количини тутун во Република Македонија кои ce откупуваат и обработуваат, околу 90% припаѓаат на компании со приватна сопственост и остатокот од 10% припаѓа на Тутунски Комбинат Прилеп кој е во доминантна државна сопственост. Овие приватни компании откупуваат и обработуваат тутун по претходно направени планови и договори со мултинационални компании на кои им го продаваат обработениот тутун. 

Во Република Македонија во сила е Законот за тутун и тутунски производи („Службен весник на Република Македонија“бр.24/06, 88/08, 31/10, 36/11, 53/11, 93/13, 99/13, 164/13, 151/14, 193/15, 213/15 и 39/16). 
Со оглед на фактот што од неговото донесување во 2006 година па се до сега, направени се 11 измени и дополнувања и тоа за периодот 2006-2016 година, при што голем дел од содржината на законот е изменета, дополнета и усогласена со други закони, што го прави законот потежок за следење, се оцени дека има потреба од донесување на нов закон.

 Исто така, со донесувањето на Директивата на ЕУ бр. 40/2014 со која се регулираат сродните производи на тутун како што се електронските цигари и несогорливиот тутун за пушење се појави потребата од негово усогласување со претходно споменатата директива. Со тоа се создаде обврска за донесување на нов Закон за тутун, производи од тутун и сродни производи со кој ќе се регулираат новопојавените производи од тутун и сродни производи (електронски цигари, несогорлив тутун) кои во меѓувреме се појавија на пазарот во ЕУ и кај нас.
1.2 Причини за проблемите кои се предмет на разгледување
- Производителите на тутун при пријавувањето на производството на тутун во подрачните единици заради добивање на евидентен лист се соочуваат со губиток на време и потешкотии пред почнувањето на секоја производна година (февруари-март месец), а истовремено ce изложени на административни трошоци, што за нив претставува дополнително финансиско оптоварување; 
-Периодот на пријавување на производството на тутун за тековната реколта ce поклопува со периодот на откуп на тутун од претходната реколта; 
-Производителите на тутун не се навремено и транспарентно запознаени од страна на откупувачите на тутун со содржината на договорот за производство и откуп на тутун за тековната реколта;
-Во Законот за тутун и тутунски производи нема можност за дополнително отварање на откупни пунктови во текот на откупот, како и можност за дополнителен рок за верификација на мостри за дополнително отворените откупни пунктови;
- Постапката за полагањето на испитот за добивање на лиценца за проценител на тутун е потешка и посложена, а воедно и обременета со дополнителни патни трошоци за кандидатите кои теоретскиот дел го полагаат во Скопје, а практичниот дел во Прилеп;
- Недоволно познавање на законската регулатива и подзаконските акти на проценителите на тутун преставници на тутунопроизводителите и откупувачите, особено кај оние кои поодамна имаат добиено лиценца.
- Подетално регулирање на прометот на необработениот тутун.

- Согласно Директивата на ЕУ бр.40/2014 се појави потреба од регулирање на производството, промет и контролата на електронските цигари, несогорливиот тутун и сродните производи;
- Надзор над тутунските и сродни производи кои до сега не беа регулирани.

- Распределување на надлежностите при надзорот на тутунските и сродните производи.

2. Цели на предлог регулативата:


Со предлог законот се доуредуваат односите во врска со договарањето на производството и откупот на тутунот, регистарот на откупувачи на тутун, начинот на спроведување на испитот за добивање на лиценца за процена на необработен тутун, регистарот на производители, извозници и увозници на производи од тутун и сродни производи, регистарот на марки на производи од тутун и сродни производи, електронски цигари и растителни (билни) производи за пушење, адитиви во производи од тутун, изглед и пакување на производи од тутун и сродни производи, предупредувања и информативни пораки на производи од тутун и сродни производи, финансирањето, контролата на тутунот,  производите од тутун, сродните производи и адитивите, надзорот и прекршочните одредби.


Има за цел да ја подобри и поедностави постапката за пријавување на производство на тутун со тоа што ќе се укине издавањето на евидентниот лист и тутунопроизводителите прво ќе склучуваат договори за производството и откуп на тутун, а откупувачот на тутун ќе има обврска да го внесе договорот во електронскиот систем за евиденција на тутун и внесените податоци да ги достави до подрачните единици на Министерството за земјоделство, шумарство и водостопанство;

Ќе се изврши усогласување на календарот на активности (подготовка на земјиштето, расадопроизводството, садење, берба, сушење и откуп)  со роковите за пријавување на производството на тутун, склучувањето на договорите и крајниот рок на завршување на откупот на тутун од страна на откупувачот на тутун;


Ќе се овозможи транспарентност во врска со содржината на договорот кој треба јавно да се објави најдоцна до 28 февруари во тековната година на огласна табла во седиштето на откупувачот и на локалната веб страната на откупувачот;

· Прилагодување на рокот за верификација на мостри за откуп на тутун, во случаите кога во текот на откупот ќе се појави потреба за верификација на нови мостри.

· Можност за дополнително отварање на откупни пунктови во текот на откупот.

· Внесување во електронскиот систем (ИСЕТ) на договорените и откупените количества на тутун од страна на откупувачите.

· Подобрување на начинот на полагање на испит за добивање на лиценца за проценител на необработен тутун во лист.

· Обука за проценителите на тутун преставници на тутунопроизводителите и откупувачите, согласно постоечките и  новите законски одредби.

· Регулирање на производството, прометот и контролата на електронските цигари, несогорливиот тутун и сродните производи.

· Подобрување на надзорот врз нелегалното производство на тутун, тутунски и сродни производи.

· Доуредување на надзорот врз недоговореното производство на тутун.

· Севкупно подобрување на квалитетот на услугите и задоволството  на тутунопроизводителите, откупувачите, производителите на тутунски и сродни производи, потрошувачите и бизнис заедницата од работењето на тутунското стопанство.
3. Можни решенија (опции)
3.1.  Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот Закон за тутун, производи од тутун и сродни производи. Ова не е прифатлива опција, бидејќи со нејзино одбирање нема да се постигнат горенаведените цели.
3.2. Опис на можните решенија (опции) за решавање на проблемот

Предложените решенија предвидуваат:
Производителите на тутун ќе бидат ослободени од обврската за вадење на евидентен лист и пријавувањето на производството во подрачните единици на МЗШВ. 

Пријавувањето на производството на тутун по склучувањето на договорот да го вршат откупувачите на тутун.
Прилагоден календар на активности и рокови со пријавување на производството на тутун, склучувањето на договорите и крајниот рок на завршување на откупот на тутун, согласно агрономските и технолошките особености на тутунопроизводството и потребите на тутунопроизводителите и откупувачите.

Продолжен рокот за верификација на мостри за откуп на тутун, во случаите кога во текот откупот ќе се појави потреба за верификација на нови мостри за отворање на дополнителни откупни пуктови. Случај, кога поради престанување на исполнување на законските услови, одредено тутунско претпријатие не е во можност да ги откупи договорените количества на тутун.

Внесување во електронскиот систем (ИСЕТ) на податоците за договорените површини и количества (потребни податоци согласно законот) веднаш по склучувањето на договорот. Откупувачот е должен  да ги внесе во електронскиот систем (ИСЕТ)  откупените и обработените количества на тутун.

Полагањето на испитот за добивање на лиценца за проценител на необработен тутун во лист се изведува писмено и практично во една иста овластена наставно научна институција и пред една овластена комисија.

Обука на кандидатите за проценители на тутун преставници на тутунопроизводителите и откупувачите, а со цел запознавање со постоечките и  новите законски одредби, а дополнителни часови со обука кај оние кои поодамна имаат добиено лиценца.

Уредување на условите за промет на необработен тутун и обработен тутун. Необработен тутун согласно новото решение може да вршат правни лица регистрирани за откуп на тутун и правни лица регистрирани за производство на производи од тутун и сродни производи, кои увезениот необработен тутун пред да го стават во промет се должни да го обработат. 
Регулирање на производството, прометот и контролата на електронските цигари, несогорливиот тутун и сродните производи, усогласување со Директивата на ЕУ бр. 40/2014.
Регулирање на надзорот врз нелегалното производство на тутун, со воведување на мерка со која се врши уништување на тутунскиот насад на нива и заплена на тутун.

Подобрување на надзорот над нелегалното производство и промет на тутунските и сродните производи и нивна заплена и уништување.

4. Проценка на влијание на регулативата

     Можни позитивни и негативни влијанија од секоја од опциите:

4.1.
Економски влијанија ИМА
· Намалување на финансиското оптоварување на кандидатите за полагање лиценца за проценител на необработен тутун во лист.
4.2.
Фискални влијанија -  НЕМА
4.3.
Социјални влијанија - НЕМА
4.4.
Влијанија врз животната средина - НЕМА
4.5.
Административни влијанија и трошоци 

а) трошоци за надградба на електронскиот систем (ИСЕТ) за спроведување на новиот начина на пријавување на договореното производство.

 б) трошоци за почитување на регулативата - НЕМА
5. Консултации

5.1.
Засегнати страни и начин на вклучување
Извршени се консултации со Министерството за економија, Министерство за финасии, Царинска управа, Министерство за здравство, Институту за јавно здравје, Агенција за лекови и медицински средства, Сојуз на здруженија на тутунопроизводители, Стопанска комора на Република Македонија-здружение на откупувачи и производители на тутунски производи, Откупни претријатија, Фабрики за цигари, застапници и увозници на тутунски и сродни производи, преку одржување на непосредни контакти, јавни расправи и работни состаноци.
5.2.
Преглед на добиените и вградените мислења
1. Министерството за економија ги достави следните барања: 
Подобрувања во делот на регистрите за тутунските и сродни производи. 
2. Министерство за финансии и Царинска управа, го доставија следното:

Попрецизно дефинирање на термините што се тутунски и сродни производи, а согласно директивата на ЕУ бр. 40/2014 година.
3. Министерство за здравство, Институтут за јавно здравје, Агенција за лекови и медицински средства, ги доставија следните барања:

- Во член 3: Корекција на дефинициите: контаминент, хемиски, физички и биолошки контаминент. 
- Додавање на нова глава и член во законот за попрецизно регулирање на контаминентите во тутунот и тутунски производи со воведување на гранични вредности.
 4. Сојуз на здруженија на тутунопроизводители,
Уредување на календар на активности во тутунопроизводството.
Транспарентност на содржината на договорот за производство и откуп на тутунот пред неговото склучување

5. Државен инспекторат за земјоделство достави барање за:

Попрецизно дефинирање на терминот обработен тутун. (Во член 3 е корегирана дефиницијата за необработен и обработен тутун).
Воведување на дефиниција што се подразбира под промет на необработен, а што под промет на обработен тутун.

Регулирање на прометот на необработениот и обработениот тутун со тоа да во посебен член се додаде:
Промет на необработен тутун може да вршат правни лица регистрирани за откуп на тутун и правни лица регистрирани за производство на производи од тутун и сродни производи.

Правните лица регистрирани за откуп на тутун и правни лица регистрирани за производство на производи од тутун и сродни производи необработениот тутун пред да го стават во промет се должни да го обработат.

Правните лица регистрирани за промет и/или извоз во трговскиот регистар и запишани во Регистарот на откупувачи на тутун што го води Министерството за земјоделство, шумарство и водостопанство, обработениот тутун го увезуваат со цел да го доработат, стават во промет или да го преработат во тутунски сродни производи.

За промет, извоз и увоз на тутун се издава уверение за квалитет-сертификат согласно овој закон и согласно Законот за државен инспекторат за земјоделство.
Подобрувања во делот на надзорот и прекшочните одредби.
Разработување на постапката со времено одземениот тутун и тутунски производи.

Намалување на висината на глобите.
6. Стопанска комора на Република Македонија-здружение на откупувачи и производители на тутунски производи, Откупни претријатија, Фабрики за цигари, застапници и увозници на тутунски и сродни производи ги доставија следните барања:
Уредување на прометот на обработен тутун по барање на откупувачите на тутун, каде во  член 1 додаден е зборот обработен.
Несогориливиот тутун да биде регулиран како тутунски производ по укажување на Империјал тобако АД Скопје, при што е корегирана дефиницијата за тутунски производ, со која е опфатен и несогорливиот тутун.
Да се утврдат објективни критериуми за репрезентативност, преку кои ќе може да се определува која е највисоката асоцијација на тутунопроизводители. 
Претходно важечкото решение уредуваше дека износот се утврдува според просечната цена од претходната година – оваа одредба не уредува критериуми како да се определи дали се обезбедени средствата за откуп на целокупната договорена количина, кое се уреди со три годишен просек.
Попрецизно регулирање на главата за несогорливиот тутунски производ со воведување на одредени барања-стандарди за безбедност на електричниот уред.

Здравствени предупредувања за несогорливиот тутунски производ.

Здравствените предупредувања (општи и комбинирани) на тутунските производи наменети за пушење, а особено на цигарите да останат како и во претходното законско решение.
5.3.
Мислењата кои не биле земени предвид и зошто

Министерство за здравство, Институтут за јавно здравје, Агенција за лекови и медицински средства, ги доставија следните барања:

- Воведување на унифицираното пакување (познато и како стандардизирано пакување) кое се однесува на сите „мерки за ограничување или забрана на употребата на амблеми, бои, слики на брендот или други промотивни информации на пакувањето освен име на брендот и на производот изнесени во стандардни бои и големина на фонтот.  -Поголеми сликовити и текстуални пораки на пакување на производите од тутун наменети за пушење, особено на надворешните паковки на цигарите.

(Унифицираното пакувања засега е воведено само во неколку европски земји, а уште неколку ја разгледуваат можноста за негова примена. Се уште во некои законодавства во земјите од ЕУ се во дилема дали ова решение ќе придонесе кон намалена консумација или пак ќе предизвика намалени трошоци на тутунските комапании за пакувањата, односно поголеми профити. Од овие причини мислењето не се вгради во текстот на законот).
- Забрана за пуштање во промет на тутунски производи кои содржат ароми во која било од нивните составни делови, како на пример филтри, хартија, пакување, капсули или други технички елементи, кои би овозможиле промена на мирисот или вкусот на соодветните тутунски производи или интензитетот на нивниот чад.
Забраните за пуштање на тутунски производи кои содржат ароми не е прифатено кај земјите во нашето опкружување и таа обврска би била задолжителна по влезот на Македонија во ЕУ. Домашните производители на цигари сметаат дека оваа одредба би предизвикала големи финаски проблеми кај нив, а може да се очекуваат и намалени фискални приходи.

6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)

Широк опфат на дефиниции и поими кои ќе помогнат за поедноставно разбирање и примена на предложеното законско решение.
Решенијата содржани во овој Предлог закон ќе ја поедностават постапката и ќе го скратат времето за пријавување и евиденција на тутунопроизводителите, откупувачите на тутун и нивното производство заради следење и ажурирање на производството и откупот на тутунот од страна на МЗШВ, бидејќи со досегашното законско решение производителите на тутун повеќе пати одеа во подрачните единици на МЗШВ, во откупните претпријатија и повторно во подрачните единици на МЗШВ за што им беше потребно многу повеќе време.
Усогласување на роковите за пријавување и договарање на производството на тутун, јавна објава на договорот, обезбедувањето на семенскиот материјал, откупот на тутунот, со агротехнолошките рокови прифатени од сите чинители кои учествуваат во процесот на производство, откуп и следење на тутунското производство во тековната реколта, со што се задоволија барањата на двете договорни страни-производители и откупувачи на тутун.
Решенијата во овој предлог на закон кои се однесуваат на договор за производство и откуп на тутун ќе придонесат кон полесно организирање на целокупниот процес на производство на тутун (обезбедување на семенски материјал и други репроматеријали, авансирање на производството, заштита на тутунот на нива од болести, штетници и плевели во согласност со прописите за добра земјоделска пракса), транспарентна објава на содржината на договорот, откупните цени по типови и класи на тутун, промена и пренос на договорот, одредби за престанување и одредби за еднострано раскинување на договорот.
Предложеното законско решение нуди подетален и потранспарентен откуп на тутунот во однос на претходното законско решение, односно детални одредби за услови и документација за откуп за правните лица кои вршат или планираат да вршат откуп на тутун, како и начинот на планирање и реализирање на откупот.
Со ова законско решение се дава право само на правните лица за вршење промет на необработен и обработен тутун кои се регистрирани во Министерството за земјоделство, шумарство и водостопанство со цел за подобрена контрола и заштита на домашното производство на тутун.
Ова законско решение нуди поедноставен начин на спроведување на испитот за добивање на лиценца за процена на тутун во однос на претходното законско решение, кои се водеше по електронски пат и согласно Законот за правосуден испит. Ваквиот начин на полагање на испитот во законите од областа на земјоделството не ги даде очекуваните резултати, бидејќи кандидатите кои го полагаат правосудниот испит кои се со високо образование и имаат добри познавања за работа со персонален компјутер, додека кандидатите за добивање лиценца за процена на тутун најчесто се со завршено средно образование и најголемиот дел немаат добри познавања за работа со персонален компјутер.  Исто така, проблем претставуваше закажувањето на испити, односно малиот број на одобрени испитни сесии кои се јавуваа како резултат на недостаток на термини во испитниот центар. Во изминатиот период на спроведување на испитите како посериозни пречки се констатирани:

· ограничен период на полагањето на испит на годишно ниво;

· одделно полагање на првиот и вториот дел на испитот во различни сесии, со временска дистанца, за што кандидатите прават екстра трошоци за доаѓање во испитниот центар

· плаќање на услугите кон правното лице кое е задолжено да го спроведува испитот, како и вклучување на технички средства од АЕК за одредени забрани на комуницирање; 

· непотребно формирање на неколку комисии со членови од разни институции за спроведување на процесот (комисија за подготовка и верификација на прашања, комисија за спроведување на испитот, комисија формирана од АЕК и комисија за ревизија на испитот). 
Со овој начин на спроведување на испитот се предлага поефикасен, побрз и  поедноставен начин на спроведување на полагањето со што кандидатите би добивале основни познавања за законската регулатива, обука и познавање на пропишаните стандарди за процена и откуп на тутунот.
Решенијата во овој предлог на закон кои се однесуваат на водењето на регистри на откупувачи на тутун, како и на производители, извозници и увозници на производи од тутун и сродни производи се поефикасни во однос на сегашните решенија, бидејќи Министерството за земјоделство, шумарство и водостопанство ќе го преземе постојниот регистар на производители, извозници и увозници на производи од тутун од Министерството за економија со што ќе се скратат административните трошоци на правните лица. Воедно, правните лица што се регистрирани во регистарот на марки на тутунски производи што го води Министерството за економија нема да бидат подложени на трошоци бидејќи според овој предлог на закон (преодни и завршни одредби) не треба повторно да се регистрираат.
Согласно Директивата на ЕУ бр.40/2014 се појави потреба од регулирање на производството, промет и контролата на електронските цигари, несогорливиот тутун и растителните производи за пушење бидејќи досега не беа регулирани во постоечките прописи.

Со ова законско решение се предлага попрецизно регулирање на адитивите во производите од тутун и сродните производи, како и контаминентите во обработениот тутун и производите од тутун во посебни глави, заради нивна појасна поделба, разбирање и следење на нивната употреба, што не е случај во постоечкото законско решение.

Согласно Директивата на ЕУ бр.40/2014 се појави потреба од регулирање на изгледот и пакувањето на производите од тутун за пушење, како и предупредувањата и информативните пораки, бидејќи досега беа делумно регулирани во постоечките прописи.

Со ова законско решение се предвидува Владата на Република Македонија да донесе Стратегија за производство на тутун за период од седум години со Акционен план на предлог од министерот за земјоделство, шумарство и водостопанство, бидејќи со досегашното законско решение немаше стратешки насоки за донесување на Програма за за финансирање на активностите во тутунското производство.
6.2.
Ризици во спроведувањето и примената на секое од можните решенија (опции)

 НЕМА
6.3.
Препорачано решение со образложение
Се препорачува донесување на нов Закон за тутун, производи од тутун и сродни производи со цел подобро и поефикасно да се врши договарањето на производството и откупот на тутунот, подобро уредување на регистарот на откупувачи на тутун, како и олеснување на начинот на спроведување на испитот за добивање на лиценца за процена на тутун. Исто така, се препорачува регистарот на производители, извозници и увозници на производи од тутун и сродни производи да ги води едно министерство со што ќе се подобри квалитетот на услугите кон правните субјекти. Со Законот покрај тутунските производи се уредени и сродните производи, електронските цигари и растителни (билни) производи за пушење кои досега не беа уредени, а се појавуваат на пазарот. 

7.  Спроведување на препорачаното решение

7.1.
Потреба од менување на закони и подзаконска регулатива во областа или други сродни области - НЕМА
7.2.
Потребни подзаконски акти и рок за нивно донесување
	1. 
	Правилник за начинот, постапката и количините на репрезентативните примероци (мострите) од зелените делови од тутунското растение, необработениот или обработениот тутун, производите од тутун и сродните производи наменети за наставно-научни цели, за саемски манифестации, и за трговски изложби.

	2. 
	Правилник за видот на податоците, постапката и начинот на запишување, промената, бришењето, потребната придружна документација за запишување, начинот и рокот за ракување, употребата, објавувањето и чувањето на податоците во електронскиот систем (ИСЕТ).

	3. 
	Правилник за формата, содржината и начинот на доставување на пријавата на производството, површините, типовите тутун и очекуваното производство на тутунско семе од Наставно-научните институтции.

	4. 
	Правилник за минимално техничките стандарди и услови во поглед на опремата, хардверот, функционалноста на софтверот за електронскиот систем (ИСЕТ), како и начинот на користење, одржување и надградба.

	5. 
	Правилник за поблиските услови за упис во регистар на откупувачи на тутун 

	6. 
	Правилник за формата и содржината на барањето за упис во регистарот на откупувачи на тутун, како и потребната документација

	7. 
	Правиник за мерилата и методите за квалитативна и квантитативна процена на тутунот

	8. 
	Правилник за формата и содржината на барањето за овластување на наставно-научната високо образовна институција за изведување на верификација на мостри

	9. 
	Правилник за формата, содржината и начинот на водење на книгата за процена и дневната потврда за предадениот тутун

	10. 
	Правилник за формата, содржината и начинот на водење на книгата за приговори

	11. 
	Правилник за формата и содржината на евиденциите за откупени и обработени количини на тутун, начинот на водењето, како и доставувањето на евиденцијата

	12. 
	Правилник за формата и содржината на барањето, лиценцата за процена на тутун, начинот на пријавувањето и спроведувањето на испитот како и програмата и потребната литература за полагање на испит за добивање на лиценца за процена на тутунот

	13. 
	Правилник за формата и содржината на барањето за овластување на наставно-научната високо образовна институција за изведување на обука и испит за проценител на необработен тутун

	14. 
	Правилник за формата и содржината на барањето, потребните докази и документација како и поблиските услови за упис во Регистарот на производители на тутунски и сродни производи

	15. 
	Правилник за формата и содржината на барањето, како и потребните докази и документација за утврдување на исполнетоста на условите за упис во регистарот на извозници, увозници на производиод тутун и сродни производи

	16. 
	Правилник за формата, содржината на известувањето и водење на евиденција за производството, извозот, увозот и залихите на  производите од тутун и сродните производи

	17. 
	Листа на дозволени адитиви кои се користат во изработката на производите од тутун и сродните производи, освен несогорливиот тутун и целта на нивната употреба

	18. 
	Правилник за максималното дозволено количество на штетни материи/контаминенти во обработениот тутун и производите од тутун и сродните производи и нивните соствни делови, како и начинот и методите на земање примероци за утврдување на штетните материи и други загадувачи/контаминенти (физички, хемиски и биолошки) во тутунските производи и сродните производи

	19. 
	Правилник за формата и содржината на барањето за контрола и следење на квалитетот на обработениот тутун при извоз и увоз како и на необработениот тутун при увоз, начинот на вршење на контрола на квалитетот на тутунот, како и начинот и методите на земање примероци, време, место, начин на чување и уништување на примероците, како и методите за анализа на квалитет на тутунот

	20. 
	Правилник за начинот на вршење на контрола на квалитет и мерењето на состојките за содржината на катран, никотин и јаглероден моноксид, како и начинот и методите на земање примероци за анализа и суперанализа на квалитет на тутунските производи и сродните производи


Рок: 18 месеци по влегување во сила на законот
7.3.
Органи на државната управа, државни органи и други органи надлежни за спроведување 
- Министерство за земјоделство шумарство и водостопанство;
- Министерство за финансии;
- Министерство за економија;

- Министерство за здравство;

- Царинска управа;

- Државен инспекторат за земјоделство

-Државен пазарен инспекторат:

-Државен здравствен и санитарен инспекторат:

- Агенција за управување со одземен имот

7.4.
Активности за обезбедување на ефикасно спроведување на предлогот на закон

- Обуки за проценителите на тутун;

- Надградба на ИСЕТ системот;

- Информативна кампања за новините на Законот за тутун тутунски и сродни производи и
- Известување преку веб сајтот на Министерството на земјоделство шумарство и водостопанство и Министерство за економија.
8. Следење и евалуација

8.1.
Начин на следење на спроведувањето 

- Министерството на земјоделство шумарство и водостопанство,  Министерство за економија  ќе бидат одговорни за следење на имплементацијата за законските решенија. 
- Државниот инспекторат за земјоделство, Државниот пазарен инспекторат и инспектори за хемикалии и контролирани супстанци при Министерство за здравство ќе вршат надзор врз спроведувањето на законот.
8.2.
Евалуација на ефектите од предлогот на закон и рокови 
Eвалуација на ефектите од предложените решенија ќе биде следена низ следните индикатори:
· Намалување на бројот на кандидати кои чекаат да полагаат испит за добивање на лиценца за тутун;
· Подобрена ефикасност и ефективност во работењето на административните службеници и 
· Подобрување на квалитетот на услугите кон граѓаните (поголемо задоволство на граѓаните од квалитетот на услугите).
Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот        

 Датум:___.___.2018 година                                                                 ..................................................







                                потпис на државен секретар

Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____________                                                                          ............................................                                              

                 
Потпис на министерот

